
Sååbbarpeiʹv
v 

 

Lappi pueʹrrvââjjamvuuʹd 
vuʹvddhalltõs  
Ä  

 

 

LAPHA/46/00.01.02/2022 
 

27 § Pueʹrrvââjjamvuʹvddstrategia 
 
Lappi pueʹrrvââjjamvuuʹd vuʹvddhalltõs 299 § 12.10.2022 
Lappi pueʹrrvââjjamvuuʹd vuʹvddhalltõs 351 § 9.11.2022 
Lappi pueʹrrvââjjamvuuʹd vuʹvddvälddõs 98 § 21.11.2022 

 

Lappi pueʹrrvââjjamvuuʹd vuʹvddhalltõs 299 § 12.10.2022 
 

Pueʹrrvââjjamvuʹvddjååʹđteei 10.10.2022 
 

Pueʹrrvââjjamvuʹvddlääʹjj 41 § mieʹldd pueʹrrvââjjamvuuʹdest âlgg leeʹd 
strategia, mâʹst vuʹvddvälddõs tuʹmmai pueʹrrvââjjamvuuʹd tååim da tääl 
täävtõõzzin kuʹǩes äiʹǧǧkõõskâst.  Pueʹrrvââjjamvuuʹd strategiast âlgg väʹldded 
lokku:  
1) aassji pueʹrrvââjjam ooudâsviikkmõõžž pueʹrrvââjjamvuuʹd tuâjjsueʹrjest;  
2) kääzzkõõzzi riâššmõõžž da puuʹtʼtõõzz kuõskki strateeglaž linjjõõzzid; 
3) pueʹrrvââjjamvuuʹd tuâjaid kuõskki laaʹjjin mieʹrruum kääzzkõstäävtõõzzid;  
4) vuäʹmsteeipolitiikk;  
5) tuâjjlažkåʹddpolitiikk;  
6) aassji vuässõõttâm- da vaaiktemvuäittmõõžžid. 
Strategiast âlgg väʹldded lokku ǩiõlʼlaž vuõiggâdvuõđi 
teâuddjummuž pueʹrrvââjjamvuuʹd kääzzkõõzzi riâššmõõžžâst da 
puuʹtʼtõõzzâst.  
Pueʹrrvââjjamvuuʹd strategia âlgg vuâđđõõvvâd aʹrvvõʹsse pueʹrrvââjjamvuuʹd 
vueʹjjest tõn pooddâst, ko strategia raʹjješ di puõʹtti tåimmpirrõõzz muttsin da 
tõi vaikktõõzzin pueʹrrvââjjamvuuʹd tuâjai čõõđtummša.  Strategiast âlgg 
meäʹrted še tõn čõõđtummuž ärvvtõõllmõõžž da seuʹrrjummuž. Strategia 
täʹrǩstet uuʹccmõsân õʹhttešt vuʹvddvälddõõzz tåimmpââʹjest.  

 
Pueʹrrvââjjamvuʹvddlääʹjj 115 § mieʹldd teäʹǧǧtäällplaanâst priimât 
pueʹrrvââjjamvuuʹd da pueʹrrvââjjamvuʹvddkonseeʹrn tååim da tääl 
täävtõõzzid. Täävtõõzz âʹlǧǧe viikkâd čõõđ pueʹrrvââjjamvuʹvdd-
strategia. Pueʹrrvââjjamvuʹvddlääʹjj 22 § mieʹldd vuʹvddvälddõs 
tuʹmmai ouddm. pueʹrrvââjjamvuʹvddstrategiast.  

 
Vaaldšemvuâkkõõzz 3 § mieʹldd pueʹrrvââjjamvuuʹd tååim jååʹđtet 
vuʹvddvälddõõzz priimmâm pueʹrrvââjjamvuʹvddstrategia di tõn vueʹssen 
åårrai kääzzkõs-strategia meâlddsânji obbvuõttân.  

 
Kõskkpoddsaž valmštõõllâmtåimmorgaan ǩeâšttjâttmõõžž mieʹldd leäʹt 
vaʹlljääm äʹšštobddikääzzkõõzz puuʹtʼteejen pueʹrrvââjjamvuʹvddstrategia 
valmštõõllâm tuäʹrjjen õhttsažtuâjast reâuggi FCG Finnish Consulting Group Oy



Sååbbarpeiʹv
v 

 

Lappi pueʹrrvââjjamvuuʹd 
vuʹvddhalltõs  
Ä  

 

 

da Fountain Park Oy.  Strategiavalmštõõllmõõžž siiskõõzz tuäʹrjest vaʹsttad 
jeänaš FCG.  Fountain Park puuʹtat vueʹjjid, koin strategiatuõjju vuässââʹttet 
veiddsânji poliittlaž tummstõktuâjjlaid, tuâjjlažkååʹdd da aassjid.  
Pueʹrrvââjjamvuʹvddstrategia leäʹt ǩiõttʼtõõllâm ouddm. mäŋgg 
vuʹvddvälddõõzz seminaarin.  Vuʹvddhalltõõzz tuʹmmstõõǥǥ 23.3.2022 § 28 
vuâđald strategiatuâj ohjjeemjoouk saaǥǥjååʹđteeʹjen lij tåimmam 
vuʹvddhalltõõzz saaǥǥjååʹđteei Tapani Melaluoto, ǩeän lââʹssen ohjjeemjoouk 
tuõjju lie vuässõõttâm vuʹvddhalltõõzz väärrsaaǥǥjååʹđteei Antti Kaarlela da 
Sari Auvinen di vuäzzla Pertti Hemminki, Jari Hast da (vääʹrrvuäzzlaž) Kari 
Askonen.  Ohjjeemjooukâst lie leämmaž mieʹldd pueʹrrvââjjamvuuʹd valmštõõli 
da veeʹrjtuõʹllʼjeei.  

 
Vaaldšemvuâkkõõzz 34 § mieʹldd sääʹmǩiõl luʹvddkåʹdd da 36-37 § mieʹldd 
vuässadvuõtt- da äʹššneǩvuõttluʹvddkåʹdd da pueʹrrvââjjam- da 
õhttsažtuâjjluʹvddkåʹdd ouʹdde vuʹvddhalltõʹsse ciâlkâlm 
pueʹrrvââjjamvuʹvddstrategiast.  Tõʹnt ko sääʹmǩiõl luʹvddkååʹddest iʹlla 
lääʹjjviõkksaž vuʹvddvälddõõzz tuʹmmstõõǥǥ, vuʹvddhalltõs tuʹmmji 17.8.2022 
§ 212 altteed sääʹmǩiõllsaž kääzzkõõzzi valmštõõllâm tuäʹrjjen ohjjeemjoouk.  

 
Ââʹn ǩiõttʼtõõllâmnalla åårrai strategiahämmaz valmštõõllmõš- juätkkai võl, 
leâša tän pooddâst taarbšet raukkâd ciâlkâlm sääʹmǩiõl ohjjeemjooukâst, 
vuässadvuõtt- da äʹššneǩvuõttluʹvddkååʹddest da pueʹrrvââjjam- da 
õhttsažtuâjjluʹvddkååʹddest.  Peälštem- da vaalmâsvuõttluʹvddkåʹdd da 
taʹrǩǩeemluʹvddkåʹdd vueiʹtte še uʹvdded ciâlkâlm, håʹt-i tät iʹlla vieʹltʼtem 
vaaldšemvuâkkõõzz mieʹldd.  

 
Eʹtǩǩõs Pueʹrrvââjjamvuʹvddjååʹđteei 

 
Vuʹvddhalltõs tuʹmmai 

1. priimmâd pueʹrrvââjjamvuʹvddstrategia hämmaz 
ciâlkâlmraukkmõõžž vuâđđan;  

2. raukkâd pueʹrrvââjjamvuʹvddstrategiast ciâlkâlm sääʹmǩiõl 
ohjjeemjooukâst, vuässadvuõtt- da äʹššneǩvuõttluʹvddkååʹddest, 
pueʹrrvââjjam- da õhttsažtuâjjluʹvddkååʹddest di peälštem- da 
vaalmâsvuõttluʹvddkååʹddest;  

3. tuõttâd, što jeeʹres pueʹrrvââjjamvuuʹd tåimmorgaanin še lij vuäittmõš 
uʹvdded ciâlkâlm ääʹššest;  

4. što ciâlkâlmid âlgg uʹvdded 31.10.2022 mõõneeʹst.  
 
 
 

Tuʹmmstõk Priʹmmeš.  

Priʹmmeš, što strategia peeiʹvtet välddõspoodd pââʹjest da tõn vuâđđan ââʹnet 
ääiʹjpoddsaž teâđ jeeʹres kääzzkõsvuuʹdi kääzzkõstaarbin da måʹhtt kääzzkõõzz 
lie vuäǯǯamnalla.  Kääzzkõs-strategia raajât tääʹrǩtum ääiʹjpoddsaž vueʹǩǩ-koov 
vuâđald.  

 
Ääʹšš ǩiõttʼtõõllmõõžž pââʹjest kuʹlleš äʹšštobddi Timo Nousiainen da 
strategiajååʹđteei Sirkka-Liisa Olli.  

 
Lââʹssteâđ strategiajååʹđteei Sirkka-Liisa Olli 

teʹl.  040 662 9916 
sirkka-liisa.olli@lapha.fi 

 
Pueʹrrvââjjamvuʹvddjååʹđteei Jari Jokela 
teʹl.  040 5323 998 
jari.jokela@lapha.fi 

 

Lappi pueʹrrvââjjamvuuʹd vuʹvddhalltõs 351 § 9.11.2022 
 

Strategiajååʹđteei 4.11.2022 
 

Pueʹrrvââjjamvuʹvddstrategia kuõskki kuullâm- da vuässâʹttemprosess lij 
šõddâm määŋg jeeʹresnallšem vaaiktemkanaalid ââʹneeʹl mâŋŋa 12.10.2022 
vuʹvddhalltõõzz ǩiõttʼtõõllmõõžž.  Äʹrbbvuõđlaž ciâlkâlm-mõõntõõllmõõžž 
lââʹssen lij leämmaž vuäittmõš vuässõõttâd neʹttjuurdsmiõttmõʹšše da 
otakantaa.fi-ciâlkâlmkääzzkõʹsse, kook lie pukid äävai liâđǥlaž kääzzkõõzz.  
Pueʹrrvââjjamvuuʹd puõʹtti tuâjjlažkåʹdde leäʹt riâššâm vuârrvaikkteei 
webinaar da strategia leäʹt čuäʹjtam kuhttuid pueʹrrvââjjamvuuʹd veerǥlaž 
tåimmorgaanid da Lappi kååʹddi jååʹđteejid pååđšõddmõõžžin.  

 
Strategia kuõskki ciâlkâlmid leäʹt raukkâm tååimted 31.10.2022 mõõneeʹst 
vuʹvddhalltõʹsse.  Vuʹvddhalltõs lij raukkâm veerǥlaž ciâlkâlmid sääʹmǩiõl 
ohjjeemjooukâst, vuässadvuõtt- da äʹššneǩvuõttluʹvddkååʹddest, 
pueʹrrvââjjam- da õhttsažtuâjjluʹvddkååʹddest di peälštem- da 
vaalmâsvuõttluʹvddkååʹddest.  Ciâlkâlm lie ouddam sääʹmǩiõl ohjjeemjoukk, 
pueʹrrvââjjam- da õhttsažtuâjjluʹvddkåʹdd, vuässadvuõtt- da 
äʹššneǩvuõttluʹvddkåʹdd, Lääʹddjânnam saaʹmi kõõskõsorganisaatio/Suoma 
sámiid guovddášsearvi, SSG, JHL, Talentia Lappi rõ, Invaliidlett 
vuäzzlažõhttõõzzines, Sámi árvvut rõ, SámiSoster rõ di Sääʹmteʹǧǧ.  

 
Lappi pueʹrrvââjjamvuuʹd strategiaproseʹsse lie kolmm neʹttvuässâttmõõžž 
mieʹldd vuässõõttâm õhttseʹžže 2340 vuässõõđi, ǩeäi jooukâst lie nuʹtt aazzi, 
tuâjjla ko še õhttsažtuâjjkueiʹm.  Ciâlkâlm da peäʹlestvälddmõõžž lie puättam  
õhttseʹžže 49. 

mailto:sirkka-liisa.olli@lapha.fi

Ciâlkâlm da peäʹlestvälddmõõžž leäʹt mõõnnâm čõõđ da valddum lokku 
strategia lââʹssvalmštõõllmõõžžâst.  Obbvuõttân strategia täävtõõzz da 
teäddceäkldõõzz vueiʹnneš nuʹtt, što tõk mâʹnne vuõigg årra da lie 
määŋgpeällsaž da oʹnnstam.  Tõʹst šõʹdde huâl, što måʹhtt strategia 
konkreettlânji mottai tuejjummša da måʹhtt strategia jååʹđtet nuʹtt, što 
täävtõõzz teâuddje.  Digikääzzkõõzzid siõhttlõõttmõš leäi positiivlaž, leâša huâl 
šõõddi ouddm. tõʹst, što õõlǥči leeʹd še vaajtõsmäinn vaʹlljeed jeeʹres 
kääzzkâʹsttemkanaalid.  Huâll ǩiõlʼlaž da kulttuursaž vuõiggâdvuõđi 
teâuddjummšest očndõõđi sääʹmǩiõl da kulttuurmeâldlaž kääzzkõõzzi 
teâuddjummuž beäʹlnn.  Tõn kaiʹbbješ še, što spesiaaljoouk kuâsttjeʹče 
strategiast. Vuäittmõš vuässõõttâd strategia valmštõõllmõʹšše da jeäʹrben 
kååʹddi kuullmõš vääžnai õhttsažtuâjjkueiʹmmen jeeʹrab ciâlkâlmin vueiʹnneš 
vääžnai äʹššen.  

 
Ciâlkâlmin da peäʹlestvälddmõõžžin leʹjje očndõõttâm määŋg jeäʹrben 
kääzzkõõzzid kuõskki vääžnai ääʹšš.  Ko kääzzkõs-strategiatuâjj da jeeʹres 
programmtuâjj jåttje, riâššʼškuäʹđet veiddsânji vuäittmõõžžid vuässõõttâd da 
tõn proseezzâst juʹn ââʹn uʹvddum ciâlkâlm da peäʹlestvälddmõõžž lie ärvvsaž 
väʹldded lokku.  

 
Pueʹrrvââjjamvuʹvddjååʹđteei 4.11.2022 

 
Ǩeeʹjjmieʹldd strategiaproseezz jeeʹres toiʹmmjeejin mâʹte kååʹddin di 
vuʹvddvälddõõzz infopooddâst välddõsneeʹǩǩin vuåǯǯum maacctõõzz vuâđald 
pueʹrrvââjjamvuʹvddstrategiast lij taarblaž raukkâd ciâlkâlm võl Lappi vuuʹd 
kååʹddin da koin-ne jeeʹres kõskksaž čõõnâsjooukin da õhttsažtuâjjkueiʹmin.  
Nuuʹbb beäʹlnn välddõs âlgg tuʹmmjed pueʹrrvââjjamvuʹvddstrategiast ouddâl 
ko tõt tuʹmmai täällarvvlõõzzâst da -plaanâst, ko pueʹrrvââjjamvuuʹd da 
pueʹrrvââjjamvuʹvddkonseeʹrn tååim da tääl täävtõõzz âʹlǧǧe viikkâd čõõđ 
pueʹrrvââjjamvuʹvddstrategia (lääʹǩǩ pueʹrrvââjjamvuuʹdest 115 §). Lââʹssen lij 
taarblaž altteed kääzzkõs-strategia da jeeʹres pueʹrrvââjjamvuʹvddstrategia 
tiuʹddepiijjmõšprograammi da -plaani valmštõõllâmtuâj.  

 
Strategia valmštõõllmõõžžâst âlgg ouddned nuʹtt, što vuʹvddhalltõs raukk 
ciâlkâlmid kååʹddin da tuʹmmstõkeʹtǩǩõõzzâst peäggtum jeeʹres kõskksaž 
čõõnâsjooukin da õhttsažtuâjjkueiʹmin di eʹtǩǩad, što vuʹvddvälddõs preemm 
pueʹrrvââjjamvuʹvddstrategia tän poddsaž häämstes täällarvvlõõzz da 
teäʹǧǧtäällplaan valmštõõllâm di kääzzkõs-strategia da jeeʹres 
pueʹrrvââjjamvuʹvddstrategia tiuʹddepiijjmõšprograammi da -plaani 
valmštõõllâmtuâj alttummuž vuâđđan.  Jiõččveärlaž tuʹmmstõõǥǥ 
pueʹrrvââjjamvuʹvddstrategiast vuʹvddvälddõs tuejjeʹči alggeeʹjjest 2023.  

Eʹtǩǩõs Pueʹrrvââjjamvuʹvddjååʹđteei 
 

Vuʹvddhalltõs tuʹmmai 
 

1. mieʹrǩǩeed pueʹrrvââjjamvuʹvddstrategiast vuåǯǯum ciâlkâlmid da 
jeeʹres maacctõõzz teâttan;  
2. raukkâd pueʹrrvââjjamvuʹvddstrategiast ciâlkâlm puõʹtti organisaatioin 

- Lappi kååʹdd 
- Lappi lett 
- Lappi vuuʹd väʹlddsuåppiorganisaatio: Õõlmâs sueʹrj union JAU 

Õõlmâs sueʹrj škooultum oummui saǥstõõllâmorganisaatio JUKO 
Sosiaal- da tiõrvâsvuõttsueʹrj saǥstõõllâmorganisaatio Sote rõ 

- Mäddkååddlaž organisaatiosaǥstõõllâmkåʹdd 
- Lappi põõrǥâsneeʹǩǩ 
- Lappi kauppkäämmar 
- Lappi universiteʹtt 
- Lappi ämmatõllškooul 
- Ämmatmättškooul Lappia 
- Ruäʹvnjaarǥ škooultemkåʹddõhttõs Redu 

3. vaʹrrjed jeeʹres õhttsažtuâjjkueiʹmid da čõõnâsjooukid še vuäittmõõžž 
uʹvdded ciâlkâlm ääʹššest;  
4. što ciâlkâlmi uʹvddemäiʹǧǧ poott 15.12.2022. 

 
Vuʹvddhalltõs eʹtǩǩad vuʹvddvälddõʹsse, što vuʹvddvälddõs tuʹmmai 

 
1. priimmâd pueʹrrvââjjamvuʹvddstrategia tõn hääʹmest, mâʹst tõt ââʹn lij 
meâlddõsân nuʹtt, što tõn vuâđald vueiʹtet altteed täällarvvlõõzz da 
teäʹǧǧtäällplaan di kääzzkõs-strategia da jeeʹres pueʹrrvââjjamvuʹvddstrategia 
tiuʹddepiijjmõšprograammi da -plaani valmštõõllâmtuâj;  
2. što vuʹvddvälddõs tuʹmmai pueʹrrvââjjamvuʹvddstrategiast alggeeʹjjest 2023.  

 
 

Tuʹmmstõk Priʹmmeš tõn lââzztõõzzin, što ciâlkâlmid raaukât še Lappi vuuʹd evaŋkeel-
luteerlaž seäʹbrrkååʹddin da Lappi ortodookslaž seäʹbrrkååʹddest.  

 
Lââʹssteâđ strategiajååʹđteei Sirkka-Liisa Olli 

teʹl.  040 662 9916 
sirkka-liisa.olli@lapha.fi 

 
Pueʹrrvââjjamvuʹvddjååʹđteei Jari Jokela 
teʹl.  040 5323 998 

mailto:sirkka-liisa.olli@lapha.fi

jari.jokela@lapha.fi 
 

Lappi pueʹrrvââjjamvuuʹd vuʹvddvälddõs 98 § 21.11.2022 
 
Pueʹrrvââjjamvuʹvddstrategia 

 
 
 
Eʹtǩǩõs Vuʹvddhalltõs 

 
Vuʹvddhalltõs eʹtǩǩad vuʹvddvälddõʹsse, što vuʹvddvälddõs tuʹmmai 

 
1. priimmâd pueʹrrvââjjamvuʹvddstrategia tõn hääʹmest, mâʹst tõt ââʹn lij 
meâlddõsân nuʹtt, što tõn vuâđald vueiʹtet altteed täällarvvlõõzz da 
teäʹǧǧtäällplaan di kääzzkõs-strategia da jeeʹres pueʹrrvââjjamvuʹvddstrategia 
tiuʹddepiijjmõšprograammi da -plaani valmštõõllâmtuâj;  
2. što vuʹvddvälddõs tuʹmmai pueʹrrvââjjamvuʹvddstrategiast alggeeʹjjest 2023.  

 

 
Tuʹmmstõk Priʹmmeš 

 
Lââʹssteâđ strategiajååʹđteei Sirkka-Liisa Olli 

teʹl.  040 662 9916 
sirkka-liisa.olli@lapha.fi 

 
Pueʹrrvââjjamvuʹvddjååʹđteei Jari Jokela 
teʹl.  040 5323 998 
jari.jokela@lapha.fi 

 

Lappi pueʹrrvââjjamvuuʹd vuʹvddhalltõs 27 § 25.1.2023 
 

Strategiajååʹđteei Sirkka-Liisa Olli 
 

Vuʹvddhalltõs lij ǩiõttʼtõõllâm strategiahämmaz såbbrestes 9.11.2022 da 
tuʹmmjam raukkâd pueʹrrvââjjamvuʹvddstrategiast ciâlkâlm puõʹtti 
organisaatioin: 
- Lappi kååʹdd 
- Lappi lett 
- Lappi vuuʹd väʹlddsuåppiorganisaatio: Õõlmâs sueʹrj union JAU, 
Õõlmâs sueʹrj škooultum oummui saǥstõõllâmorganisaatio JUKO, 
Sosiaal- da tiõrvâsvuõttsueʹrj saǥstõõllâmorganisaatio Sote rõ 
- Mäddkååddlaž organisaatiosaǥstõõllâmkåʹdd 

mailto:sirkka-liisa.olli@lapha.fi

- Lappi põõrǥâsneeʹǩǩ 
- Lappi kauppkäämmar 
- Lappi universiteʹtt 
- Lappi ämmatõllškooul 
- Ämmatmättškooul Lappia 
- Ruäʹvnjaarǥ škooultemkåʹddõhttõs Redu 
- Lappi vuuʹd evaŋkeel-luteerlaž seäʹbrrkååʹdd da Lappi ortodookslaž 
seäʹbrrkåʹdd 
- vaʹrrjed jeeʹres õhttsažtuâjjkueiʹmid da čõõnâsjooukid še vuäittmõõžž 
uʹvdded ciâlkâlm ääʹššest 

 
Ciâlkâlm (25 kpl) lie ouddam 17.1.2023 mõõneeʹst puõʹtti toiʹmmjeei;  
- Lappi pueʹrrvââjjamvuuʹd peälštem- da vaalmâsvuõttluʹvddkåʹdd 
- 16 Lappi lääʹn kååʹdd; Jeänõk, Aanar, Ǩeeʹmmjäuʹrr, Ǩeeʹmm, 
Ǩeeʹmmjânnam, Ǩiʹttel, Kolari, Pelkosenniemi, Pello, Ruäʹvnjargg, 
Suõvvkuõškk, Simo, Suäʹđjel, Tervola, Tornio, Uccjokk 
- Evaŋkeel-luteerlaž seäʹbrrkååʹdd; Ǩeeʹmmjäuʹrr, Muonio, Suäʹđjel 
- Lappi JJP- da TJ-kõõskõs 
- Lappi kauppkäämmar 
- Lappi sportt rõ da Olympiakomitea 
- Ǩeeʹmm-Tornio škooultemkåʹddõhttõs Lappia 
- Ruäʹvnjaarǥ škooultemkåʹddõhttõs REDU 

 
 

Ciâlkâlmin leäʹt rajjum noorâs, koon Lappi pueʹrrvââjjamvuuʹd strategia 
ohjjeemjoukk ǩiõttʼtõõli 12.1.2023 da uʹvddeš teâttan Lappi 
pueʹrrvââjjamvuuʹd strategiaobbvuõđ čiõʹlǧǧõõzzâst vuʹvddhalltõʹsse 
18.1.2023.  

 
Tõi toiʹmmjeeji vueiʹnnemkuuʹlmest, kook lie ouddam ciâlkâlm Lappi 
pueʹrrvââjjamvuuʹd strategiaobbvuõtt lij jeänaš čiõlǥâs da täävtõõzzlaž da tõn 
teäddceäkldõõzz di vaʹlljuum strategia tiuʹddepiijjmõõžž vueiʹvvääʹšš lie 
oʹnnstam leʹbe vuõigg årra.  

 
Peälštem- da vaalmâsvuõttluʹvddkåʹdd lij tuõttâm ciâlkâlmstes ouddmiârkkân, 
što strategia raajâs lij kâʹl čiõlǥâs da tõn täävtõõzzid leäʹt puârast čiõlǥuum, 
leâša jiõččveärlaž peälštemtååim vuässõs strategiast lij âʹzztem.  
Peälštemtååim vueiʹnnemkuuʹlmest strategia õõlǥči võl meäʹrted tääʹrǩbun 
nuʹtt, što tõt leʹčči juõʹǩǩnalla õhttnaž riikksuåvtõõzz 1.12.2022 raʹvvjam 
väʹlddkååddlaž strateeglaž täävtõõzzivuiʹm.  Jeänaš meärkkõõzz lie juʹn ââʹn 
miâlggâd seämmanallšem, leâša vuäzzas väʹlddkååddlaž meärkkõõzz lie 
ravvsab ko pueʹrrvââjjamvuʹvddstrategia meärkkõõzz.  

Kååʹdd lie ciâlkâlmineez vuâmmšam da ââʹnškuättam huõl tõʹst, måʹhtt 
staanât tõn, što kääzzkõõzz leʹčče puârast vuäǯǯamnalla puõʹttiääiʹjest.  Huõl 
lie kuõskkâm jeäʹrben âʹlddkääzzkõsvuâđđjurddi teâuddjummuž da samai 
kääzzkõõzzi vuällamvuõđ.  Kååʹdd lie še ravvsanja teäddääm kååʹddi da 
pueʹrrvââjjamvuuʹd õhttsažtuâj da kueiʹmmvuõđ rool da tõn, måʹhtt tõt 
kuâsttai strategiast jeäʹrben õhttsažtuâjai vueiʹnnemkuuʹlmest.  
Pueʹrrvââjjam, tiõrvâsvuõđ da staanvuõđ di ouddǩiõʹtte cõggi kääzzkõõzzi 
vueiʹnnemkuʹlmm da tuâjjvuõđ hååid õhttsažtuâjjkõõččmõõžž lie ravvsanja 
očndõõttâm kååʹddi beäʹlnn.  Mäŋgg kååʹdd ciâlkâlmest teäddeeš še 
väʹlddkååʹdd raajid râstldeei õhttsažtuâj kuâsttjummuž strategiast.  Saaʹmi 
dommvuuʹd kååʹdd lie välddam lokku saaʹmi lääʹjjšiõtlvaž sââʹj, 
kulttuurjiõččvaaldšemvuõđ, ǩiõlʼlaž da kulttuursaž vuõiggâdvuõđi da 
sääʹmǩiõllsaž da kulttuurmeâldlaž kääzzkõõzzi staanummuž da 
ooudâsviikkmõõžž vueiʹnnemkuuʹlmi lokku väʹlddmõʹšše strategiast.  

 
Ciâlkâlmeez ouddam evaŋkeel-luteerlaž seäʹbrrkååʹddi miõlâst 
strategiaobbvuõtt lij oʹnnstam.  Seäʹbrrkååʹdd lie ceälkkam tuäivvmõõžž, što 
puõʹttiääiʹjest še meerlai ååsk kuõskki aaʹššid vääʹldet lokku ouddm. aarj 
tååimast.  

 
Lappi JJP- da TJ-kõõskõõzz ciâlkâlmest leäʹt pohttam ouʹdde mäŋgg strateeglaž 
õhttsažtuâj pääiʹǩ ; mâʹte jõnn väʹlddkååddlaž oođummuž, kook kueʹsǩǩe 
tuâjjvuõđ hååid serddmõõžž kååʹddid da jeälõõttâmlääʹjj obboođummuš.  
Veiddsõs õhttsažtuâj vuäittmõõžžid vueiʹnet siõlǥteei tuâjjviõǥǥ vuäǯǯmõõžž da 
silttõõzz ooudâsviikkmõõžžâst.  Oudlkõʹstti nääʹl da õuddǩiõʹtte cõggi tuâj 
kueʹsttlõsvuõđ teäddeet seämmanalla ko säimmõsõhttsažtuâj, kueiʹmvuõđ, 
oudlkâsttmõõžž da meeraikõskksažvuõđ čiõlggsab lokku väʹlddmõõžž 
strategiast.  

 
Lappi kauppkäämmar lij ciâlkâlmstes välddam lokku ouddm. kääzzkõõzzi 
puuʹttummuž strateeglaž kueiʹmmvuõʹtte, riâššmõõžž vueʹjji linjjummša 
strategiatääʹzzest, obb mäddkååʹdd jieʹllemviõǥǥ lokku väʹlddmõõžž, 
koolltieʹttemvuõđ lââʹzztummuž, äʹššneeʹǩǩ vaʹlljeemväär da 
meeraikõskksažvuõđ jeeʹres vueiʹnnemkuuʹlmin.  

 
Lappi sportt rõ da Olympiakomitea eʹtǩǩee, što spoort ooudâsviikkmõõžž 
vueiʹnnemkuuʹlm ǩeeʹrjtõõvât juʹn-a strategiaaʹje leʹbe plaaʹneemtässa da 
tuäivva jieʹrǧǧes õhttsažtuâj pueʹrrvââjjamvuuʹdin.  Vueiʹnet, što spoort 
kueʹsttlõsvuõtt kuhttu tuʹmmstõktuâjjrajjsin da kääzzkõskuällsin lij vääžnai.  

 
Ciâlkâlmeez ouddam škooultemkåʹddõhttõõzzi ciâlkâlmin puʹhtteš ouʹdde 
strateeglaž kueiʹmvuõđ vueiʹnnemkuuʹlm jeäʹrben silttummuž 
ooudâsviikkmõõžž da nâânummuž, mättʼtõõttihuâl riâššmõõžž da

čõõđtummuž di tuâjjveârlaž jânnmaseʹrddem kuõskki kõõččmõõžži 
vueiʹnnemkuuʹlmest.  

 
Õʹhtteǩeässmõššân tuõđât, što Lappi pueʹrrvââjjamvuuʹd strategiaproseʹsse lie 
kolmm neʹttvuässâttmõõžž mieʹldd vuässõõttâm õhttseʹžže 2340 vuässõõđi, 
ǩeäi jooukâst lie nuʹtt aazzi, tuâjjla ko še õhttsažtuâjjkueiʹm.   
Ciâlkâlm da peäʹlestvälddmõõžž lie puättam õhttseʹžže 74.  Puk toiʹmmjeei, 
kook uʹvdde ciâlkâlmâz lie čuäʹjtam nâânn täätt kueiʹmmvuõʹtte da 
õhttsažtuõjju Lappi pueʹrrvââjjamvuuʹdin, mii oudd tuõđi šiõǥǥ 
vueʹlǧǧemsââʹj strategia teâuddjummša õhttsažtuâjjan.  Lappi 
pueʹrrvââjjamvuʹvdd lij välddam lokku ciâlkâlmin ouʹdde puhttum vääžnai 
vueiʹnnemkuuʹlmid strategiahämmsa da jeäʹrben tõn 
tiuʹddepiijjâmprograammi linjjõõzzid, što ouʹdde puhttum da kuhttu 
vueʹssbeäʹl miõlâst vääžnai ääʹšš vuâmmšet nuʹtt kääzzkõs-strategiast ko še 
jeeʹres strategia tiuʹddepiijjâmprograammin.  

 
Lappi pueʹrrvââjjamvuuʹd sääʹmǩiõl ohjjeemjoouk, Sääʹmteeʹǧǧ da Uccjooǥǥ 
kååʹdd ciâlkâlmin eʹtǩǩeeš, što sääʹmǩiõllsaž kääzzkõõzzi teâuddjummuž vääras 
valmštõõlât jiiʹjjes čõõđviikkâmprograamm, mii vuâđđââvv saaʹmi lääʹjjest 
mieʹrruum sâjja, kulttuurjiõččvaaldšma da ǩiõlʼlaž da kulttuursaž 
vuõiggâdvuõđid di sääʹmǩiõllsaž kääzzkõõzzi vuäǯǯmõõžž staanummša.  

 
Jeäʹt vueiʹn, što leʹčči mieʹrrmeâldlaž raajjâd sääʹmǩiõllsaž kääzzkõõzzi 
čõõđviikkâmprograamm pååđai programmtuâjjan.  Obb strategiaobbvuõtt 
prograammines lij rajjum nuʹtt, što vääʹldet lokku saaʹmi lääʹjjest mieʹrruum 
sââʹj, kulttuurjiõččvaaldšma, ǩiõlʼlaž da kulttuursaž vuõiggâdvuõđid di 
sääʹmǩiõllsaž kääzzkõõzzi vuäǯǯmõõzz staanummuž kuõskki kõõččmõõžžid da 
vueiʹnnemkuuʹlmid. ž Lââʹssvalmštõõllmõõžžâst vääʹldet lokku võl 
pååđkõõččmõššân sääʹmǩiõllsaž oummui vuässadvuõtt kääzzkõs-strategia da 
jeeʹres čõõđviikkâmprograammi valmštõõllmõõžžâst.  

 
Meâlddõõzz Lappi pueʹrrvââjjamvuʹvddstrategia Vuʹvddhalltõs 25.1.2023 

Peälštem- da vaalmâsvuõttluʹvddkåʹdd 
Jeänõõǥǥ kåʹdd 
Aanaar kåʹdd  
Ǩeeʹmm gåårad 
Ǩeeʹmmjânnam kåʹdd 
Ǩeeʹmmjääuʹr gåårad 
Ǩiʹttel kåʹdd 
Kolari kåʹdd 
Pelkosenniemi kåʹdd 

Pello kåʹdd 
Ruäʹvnjaarǥ gåårad 
Suõvvkuõšk kåʹdd 
Simo kåʹdd  
Suäʹđjel kåʹdd  
Tervola kåʹdd  
Tornio gåårad 
Uccjooǥǥ kåʹdd 
Muonio seäʹbrrkåʹdd 
Ǩeeʹmmjääuʹr ev.lut. seäʹbrrkåʹdd 
Suäʹđjel seäʹbrrkåʹdd 
Lappi JJP-kõõskõs da Lappi TJ-koontâr 
Lappi kauppkäämmar 
Lappi sportt rõ da Olympiakomitea ciâlkâlm 
Ǩeeʹmm-Tornio škooultemkåʹddõhttõs Lappia 
Ruäʹvnjaarǥ škooultemkåʹddõhttõs REDU 

 
Eʹtǩǩõs Pueʹrrvââjjamvuʹvddjååʹđteei 

 
Vuʹvddhalltõs eʹtǩǩad vuʹvddvälddõʹsse, što vuʹvddvälddõs tuʹmmai priimmâd 
pueʹrrvââjjamvuʹvddstrategia meâlddõõzz meâlddsânji.  

 
Lââʹssteâđ Strategiajååʹđteei Sirkka-Liisa Olli 

teʹl.  040 662 9916 
sirkka-liisa.olli@lapha.fi 

 
Pueʹrrvââjjamvuʹvddjååʹđteei Jari Jokela 
teʹl.  040 5323 998 
jari.jokela@lapha.fi 

 
Tiuʹddepiijjmõš eʹtǩǩõs vuʹvddvälddõʹsse 

